
157.  
 

 
[Augsburg], 15. Oktober 1558 

 
An Johannes Oporinus 
 
UB Basel, Fr. Gr. I 11, fol. 220r. 
Steinmann Nr. 712. 
Lit.: Husner S. 153 (mit Auszug), 160. 
 
S. P. D. Nicephorum Gregoram absolui: nisi quod τὸ ἀπόγραφον graecè latineqúe relegendum 
est, conficiendus index, addendae annotationes è Pachymerio, qui eandem tractauit historiam. 
Excudi abs te hac hyeme non poterit. Puto enim additum iri graecè latineqúe Laonicum 
Philippo Gundelio interprete, qui codicem integrum et castigatum habere dicitur. Libri quos 
mittis, mihi grati sunt. Absoluto Gregora in manus sumam Zonaram et Choniaten. propter 
quos pellegendi mihi erunt 3 alĳ codices. et annotanda si quae praetermissa ab illis 
videbuntur. Haec omnia, ἀν θεὸς ἐθέλῃ, ante vernas nondinas absoluam et ad te mittam. De 
Cedreno quid futurum sit, incertum mihi est. Egi Xylandri causam. sed locus quò 
commigrauit, obstare videtur. Timeo ne id quoque onus in Wolfium inclinetur, cui ad vetera 
mala podagra accessit. Vale. Idibus Octobris 1558. 
 

Hiero[nymus] Wolfius 
Tuus. 




